
	1. Հայաստանի Հանրապետության ֆինանսների նախարարություն
	13.07․2024թ.

	
	01/8-3/12280-2024

	1․ Հաշվի առնելով ՀՀ կառավարության ներկայիս սոցիալական և հումանիտար մարտահրավերներին դիմակայելու անհրաժեշտությունը՝ առաջարկում ենք պահուստային ֆոնդը չդիտարկել որպես ֆինանսավորման աղբյուր և նշված ծախսն իրականացնել ՀՀ 2024 թվականի պետական բյուջեով ՀՀ արդարադատության նախարարությանը հատկացված ընդհանուր միջոցների հաշվին` գնահատելով ոլորտում առկա խնդիրները ըստ առաջնահերթությունների:













2․ Նախագծի 2-րդ կետով առաջարկվում է թույլատրել ՀՀ քաղաքաշինության կոմիտեին «Թիվ 1 Շինվարչություն» ԲԲԸ-ի հետ 18.10.2021թ. կնքված N ՀՀՔԿ-ՀԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը սահմանել ս.թ. մայիսի 30-ը՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ, 3-րդ և 4-րդ ենթակետերի պահանջները։
Նախագծի ընդունումը հիմնավորող փաստաթղթի համաձայն՝ վերոնշյալ պայմանագրով նախատեսված շինարարական ծրագրերի համար նախատեսվում է հատկացնել 55,681.6 հազ. դրամ, որից՝ 27,970.2 հազ. դրամը նախորդ տարվա չվճարված մնացորդն է, իսկ 27,711.4 հազ. դրամը՝ 2024 թվականին ձեռքբերվելիք լրացուցիչ աշխատանքների կատարման համար:
Նշվում է նաև, որ այս պահին պայմանագրով նախատեսված աշխատանքներն ամբողջ ծավալով ավարտվել են, վերջին կատարողականը ներկայացվել է 2023 թվականի դեկտեմբերի 25-ին և գործընթացը գտնվում է ավարտական ակտի ձևակերպման փուլում, այն դեպքում, երբ հիշյալ պայմանագրի շրջանակներում 02.06.2023թ. կնքված թիվ 3 համաձայնագրի 1.1.3 կետի համաձայն՝ աշխատանքների կատարման վերջնաժամկետ էր սահմանվել 2023 թվականի օգոստոսի 15-ը: Սակայն Նախագծի ընդունումը հիմնավորող փաստաթղթով բացահայտված չեն ինչպես աշխատանքները սահմանված ժամկետից ուշ ավարտելու, այնպես էլ կապալառուի նկատմամբ պայմանագրով նախատեսված պատասխանատվության միջոցները կիրառելու հանգամանքները:
Ելնելով վերոգրյալից՝ հայտնում ենք, որ առաջարկվող եղանակով Նախագծի հաստատման պարագայում լրացուցիչ աշխատանքների ձեռքբերումը կիրականացվի մեկ անձից գնման ձևով՝ կոնկրետ կազմակերպությունից:
Այս կապակցությամբ առաջարկում ենք հանել Նախագծի 2-րդ կետը, իսկ Նախագծում նշված՝ լրացուցիչ աշխատանքների ձեռք բերումն իրականացնել գնման մրցակցային ընթացակարգերի կիրառմամբ: 

3. Նախագծին կից ներկայացված Հավելվածների տեխնիկական բնույթի թերությունների մասով առաջարկում ենք. 
· ճշտել Նախագծին կից ներկայացված N 2 Հավելվածը՝ մասնավորապես, ավելացվող միջոցների ցուցանիշը լրացնել ծախսային բաղադրիչին (վերակառուցման աշխատանքներ) համապատասխանող սյունակում, ինչպես նաև «Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցում» տողի դիմաց, 
· Նախագծին կից ներկայացված Հավելվածներում «փոփոխությունները» բառից հետո ավելացնել «և լրացում» բառերը:

	Չի ընդունվել։
ՀՀ 2024 թվականի պետական բյուջեով ՀՀ արդարադատության նախարարությանը հատկացված ընդհանուր միջոցների հաշվին՝ այդ թվում՝ եռամսյակային վերաբաշխումների միջոցով, հնարավոր չէ ապահովել Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական (պայմանագրի չվճարված մնացորդ և փոփոխություն) աշխատանքների գումարի հատկացումը։ ՀՀ 2024 թվականի պետական բյուջեով ՀՀ արդարադատության նախարարությանը հատկացված գումարների գծով տնտեսումներն արդեն իսկ ՀՀ կառավարության 20․06․2024թ․ թիվ 943-Ն, 27.06.2024թ․ թիվ 990-Ն որոշումներով ուղղվել են «Աբովյան» քրեակատարողական հիմնարկի մեկուսարանի և վարչական մասնաշենքի վերանորոգմանը և հանրային պաշտպանների թվաքանակի ավելացմանը։ 


Չի ընդունվել։
ՀՀ ֆինանսների նախարարության կարծիքի վերաբերյալ որոշման նախագծի հիմնավորման մեջ մանրամասն նկարագրված է ամբողջ ընթացքը՝ ներառյալ նաև այն, որ լրացուցիչ գումարի շրջանակներում նախատեսված աշխատանքներն ավարտված են և ավարտական ակտերը ստորագրման փուլում են։ ՀՀ ֆինանսների նախարարության առաջարկը՝ նախագծից հանել 2-րդ կետը և ավելացվող գումարի չափով աշխատանքները գնման մրցակցային ընթացակարգով ձեռք բերել, իրատեսական չէ, քանի որ արդեն իսկ դրանք կատարված են։ 
















Ընդունվել է։

	2.Հայաստանի Հանրապետության քաղաքաշինության կոմիտե
	31․05․2024թ.

	
	01/16.1/7826-2024

	1․ Նախագծի 2-րդ կետում նշված «NՀՀՔԿ-ԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը սահմանել 2024 թվականի մայիսի 30-ը» բառերը փոխարինել  «N ՀՀՔԿ-ՀԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը սահմանել 2024 թվականի հունիսի 28-ը» բառերով։ 
Վերոնշյալ փոփոխությունը պայմանավորված է նրանով, որ սույն որոշումն ընդունելվուց հետո համաձայնագիր կնքելը մինչև մայիս ամսվա վերջն իրատեսական չէ, քանի որ կապալառուին է ներկայացվում համաձայնագիր կնքելու առաջարկ։ Վերջինս տասնհինգ աշխատանքային օրվա ընթացքում բանկային երաշխիքի առկայությամբ տրամադրում է համաձայնագրի իր կողմից հաստատված օրինակը։ Միաժամանակ հարկ է նշել, որ նշված փոփոխությունը չի հանգեցնում աշխատանքների արհեստական ձգձգմանը, աշխատանքներն ամբողջ ծավալով ավարտված են, իրականացվում է ավարտական ակտի հաստատման գործընթացը։
2․ Նախագծի N 2 հավելվածի աղյուսակի «Ոչ ֆինանսական այլ ակտիվների ձեռքբերում» սյունակում նշված գումարը տեղափոխել «Վերակառուցման, վերանորոգման և վերականգնման աշխատանքներ» սյունակ։

	Ընդունվել է։













Ընդունվել է։


	2.Հայաստանի Հանրապետության քաղաքաշինության կոմիտե
	28.06.2024թ.

	
	01/27.2/9447-2024

	1․ Նախագծի 2-րդ կետով առաջարկվում է թույլատրել ՀՀ քաղաքաշինության կոմիտեին «Թիվ 1 Շինվարչություն» բաց բաժնետիրական ընկերության հետ 2021 թվականի հոկտեմբերի 18-ին կնքված N ՀՀՔԿ-ՀԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը սահմանել սյուն թվականի մայիսի 30-ը՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ, 3-րդ և 4-րդ ենթակետերի պահանջները, սակայն որոշման նախագիծը դեռ շրջանառվում է և մեր նախորդ գրության մեջ հիմնավոր առաջարկ էինք ներկայացրել աշխատանքների կատարման ժամկետի վերաբերյալ, որն այս պահին նույնպես իրատեսական չէ՝ որոշման ընդունման ձգձգմամբ պայմանավորված։ 
Ուստի, սյուն որոշումն ընդունելուց հետո համաձայնագիր կնքելը մինչև մայիս ամսվա վերջն իրատեսական չէ, քանի որ կապալառուին է ներկայացվում համաձայնագիր կնքելու առաջարկ, որի շրջանակներում վերջինս 10-15 աշխատանքային օրվա ընթացքում բանկային երաշխիքի առկայությամբ է ներկայացնում համաձայագրի իր կողմից հաստատված տարբերակը։
Հաշվի առնելով վերոգրյալը՝ առաջարկում եմ 2021 թվականի հոկտեմբերի 18-ին «Թիվ 1 Շինվարչություն» բաց բաժնետիրական ընկերության հետ կնքված N ՀՀՔԿ-ԲՄԱՇՁԲ-21/2 պայմանագրով հաստատված աշխատանքների կատարման օրացուցային գրաֆիկով սահմանված վերջնաժամկետը 2024 թվականի մայիսի 30-ի փոխարեն սահմանել 2024 թվականի հուլիսի 30-ը։

	Ընդունվել է։

















